
UVOD

Prilikom izrade propisa kojima se reguliše radni odnos zaposlenih u državnim organima, države članice Evropske unije su primjenile različite pristupe koji su zasnovani na posebnim karakteristikama svake pojedine države.

Sistem državne uprave se u svim državama razvijao postepeno, polazeći od istorijske tradicije i prateći političke i ekonomske prilike.

Većina država članica EU je donijela poseban zakon kojim se reguliše status zaposlenih u državnim organima, dok manji broj država na ta lica primjenjuje opšte radno zakonodavstvo, te na taj način izjednačava zaposlene u javnom i privatnom sektoru.

Na nivou Evropske unije ne postoji opšte zakonodavstvo prema kojem bi se izvršila unifikacija propisa iz ove oblasti, ali su prisutni standardi sadržani u uredbama, direktivama, uputstvima i ostalim pravnim aktima Evropske unije koji predstavljaju pravnu tekovinu (acquis communautaire) EU.

Cilj ovog istraživanja jeste analiza zakona i drugih propisa kojima se regulišu radni odnosi zaposlenih u državnim organima zemalja članica EU, sa posebnim fokusom na Njemačku, Italiju, Dansku i Irsku.

NjEMAČKA

Nadležnost za donošenje zakona kojima se reguliše status lica zaposlenih u državnoj službi je podjeljena je između federacije i federalnih jedinica. Federacija ima nadležnost da donosi zakone koji se odnose na federalne državne službenike kao i nadležnost za donošenje zakona kojima se regulišu struktura te određena prava i obaveze državnih službenika zaposlenih na nivou federalnih jedinica
. Na ovaj način postiže se jednoobraznost propisa te se omogućava bolja mobilnost između federalnih jedinica. Osnovni zakon
, donesen 1949. godine, predviđa dvije vrste zaposlenih u državnoj službi: državni službenici (status regulisan Zakonom koji je donesen na nivou Federacije, kao i zakonima donesenim na nivou svake federalne jedinice) i namještenici (prava i obaveze regulisani opštim Zakonom o radu, ali njihov status im, kao i državnim službenicima, pruža sigurnost u pogledu radnog mjesta).

Zapošljavanje u državnoj službi se sprovodi uglavnom putem konkursa i pravo da konkurišu imaju svi Njemački državljani
 koji ispunjavaju uslove. Uslovi su različiti u zavisnosti od radnog mjesta i odnose se na obrazovne i stručne kvalifikacije, radno iskustvo, profesionalna dostignuća. Njemačka državna služba nema centralizovan sistem konkursa i svaki organ samostalno organizuje regrutovanje. U najvećem broju slučajeva državni službenici se zapošljavaju na neodređeno vrijeme, sa definisanim probnim periodom. Moguća su i zaposlenja na određeno vrijeme (uglavnom za najviše pozicije u državnoj službi). Osnovna dužnost lica zaposlenih u državnoj službi je da rade za dobrobit države i građana. Dužni su da u vršenju radnih zadataka budu nepristrasni i pošteni i da uvijek u vidu

imaju opšte dobro. Nije im dozvoljeno da primaju nagrade i poklone.

Dužni su da poštuju nadređene, prate njihova uputstva i izvršavaju radne zadatke. Državni službenik ima obavezu i da kontroliše zakonitost izvršenja radnog zadatka i ako utvrdi da izvršenje istog nije zakonito dužan je da o tome informiše nadređenog bez odlaganja. Ukoliko se naređenje ponovi ima obavezu da informiše drugi viši nivo u hijerarhiji državne službe. Ukoliko se naređenje opet ponovi državni službenik je dužan da ga izvrši
 te je u tom slučaju oslobođen svake vrste odgovornosti.

Državni službenici imaju pravo na političko angažovanje, ali prilikom vršenja svoje dužnosti nemaju pravo da izražavaju politička mišljenja. Prilikom vršenja političke aktivnosti dužni su da pokazuju određenu dozu umjerenosti i suzdržanosti, u skladu sa poslom koji obavljaju i statusom koji imaju u društvu.

U slučaju povreda obaveza koje su regulisana Zakonom, državni službenik se može suočiti sa više vrsta sankcija, u zavisnosti od ozbiljnosti prekršaja. Te sankcije su: ukor, novčana kazna, umanjenje plate, degradacija na niže radno mjesto i otkaz. Posljednja sankcija se primjenjuje samo u krajnjem slučaju, ukoliko je državni službenik više puta izvršio povredu obaveze iz Zakona, te su u prethodnom periodu izricane druge sankcije, međutim, i u tom slučaju, poslodavac je dužan da pitanje iznese pred poseban administrativni sud koji donosi konačnu odluku. Ukoliko je izvjesno da će sud izreći sankciju državni službenik može do odluke suda biti suspendovan, sa pravom na naknadu u visini od 50% mjesečne plate.

Državni službenici nemaju pravo na štrajk, ali imaju pravo na sindikalno organizovanje i prilikom izrade zakona kojima se reguliše status državnih službenika uključeni su i sindikati. Od 40 do 55% državnih službenika učlanjeno je u sindikat.

Državni službenik ima pravo na stalno zaposlenje čime se garantuje njegova nezavisnost u vršenju radnih zadataka. Ima pravo na radno mjesto koje je u skladu sa njegovim stručnim kvalifikacijama i pravo na odgovarajuću platu. Plata mora pokriti standard života čime se postiže potpuna posvećenost državnog službenika radnim dužnostima. Postoji i princip brige za radnike i njihove porodice. U skladu sa prethodno navedenim principom državni službenik i članovi njegove porodice imaju pravo i nakon prestanka karijere na određene finansijske benefite, na pravnu pomoć i savjet kao i na druga prava koja se određuju individualno.

Državna služba u velikoj mjeri zavisi od znanja državnih službenika te su oni u stalnoj obavezi da se edukuju i usavršavaju. Edukacija državnih službenika u nadležnosti je Federalne akademije za javnu administraciju.

U Njemačkoj postoji karijerni sistem. Napredovanje se zasniva na postignućima i sposobnostima (po sistemu za ocjenjivanje), dužini radnog staža i budžetskim ograničenjima.

Radno vrijeme državnog službenika je 41 čas sedmično. Ukoliko se ukaže potreba obavezan je i prekovremeni rad kao i rad za vrijeme državnih praznika. U tom slučaju radniku pripada pravo na naknadu na platu. U skladu sa kolektivnim ugovorom samo radnici koji rade na neodređeno vrijeme imaju obavezu da rade prekovremeno kao i da budu u pripravnosti kada nisu na poslu, dok za radnike koji su zaposleni na određeno vrijeme ta obaveza postoji ukoliko su istu dogovorili prilikom zaključivanja ugovora.

Tabela 1: Karijerni sistem (komparativna tabela)

	
	
	KOMBINOVANI
	OTVORENI


	
	KARIJERNI SISTEM
	
	(POZICIONI)

	
	
	SISTEM
	

	
	
	
	SISTEM

	
	
	
	

	
	Austrija
	
	

	
	Bugarska
	
	

	
	Grčka
	Bugarska
	Danska

	
	Irska
	
	

	
	
	Italija
	Estonija

	
	Kipar
	
	

	
	
	Letonija
	Holandija

	Države EU
	Luksemburg
	
	

	
	
	Litvanija
	Finska

	
	Mađarska
	
	

	
	
	Malta
	Češka

	
	Njemačka
	
	


	
	
	Poljska
	Ujedinjeno

	
	Portugalija
	
	

	
	
	Slovačka
	kraljevstvo

	
	Rumunija
	
	

	
	
	Slovenija
	Švedska

	
	Francuska
	
	

	
	
	
	

	
	Španija
	
	

	
	
	
	


Postoje i određeni instrumenti koji omogućavaju licu da kombinuje rad i porodični život, kao što je rad od kuće. Poslodavac dogovara sa državnim službenikom ili namještenikom ovaj način rada te obezbjeđuje potrebna sredstva za komunikaciju.

Državni službenici i namještenici imaju pravo i na godišnji odmor u trajanju od 30 dana; imaju pravo i na plaćeno odsustvo u određenim slučajevima, kao što su bolest člana porodice ili selidba. Neplaćeno odsustvo se odobrava u slučaju drugih ličnih razloga i ukoliko to okolnosti dopuštaju.

ITALIJA

Status lica zaposlenih u javnom sektoru regulisan je Zakonom br. 165/2001 – Opšta pravila koja regulišu rad javnih službenika (sa izmjenama i dopunama iz 2009. godine), kolektivnim ugovorima i Kodeksom ponašanja državnih službenika (iz 2001. godine).

Reforma državne službe iz 1993. godine uspostavlja ugovorne odnose između zaposlenih u javnom sektoru i države (proces poznat i kao „privatizacija zapošljavanja u javnom sektoru“). Reforma ima za cilj da uskrati privilegije zaposlenim u javnom sektoru koje su imali do početka reforme te da izjednači regulativu za zaposlene u javnom i privatnom sektoru.

Reforma je dovela do toga da se za najveći broj zaposlenih u javnom sektoru primjenjuje opšte radno pravo (kao i za zaposlene u privatnom sektoru) osim za određene kategorije zaposlenih (sa statusom državnih službenika) koji nisu „privatizovani“ kako bi zadržali svoju nezavisnost (sudije, javni tužioci, univerzitetski profesori, vojno osoblje, policajci, diplomate i prefekti).

Zapošljavanje se uglavnom sprovodi putem konkursa. Sva radna mjesta otvorena su za sve državljane EU. Prilikom prijave kandidat mora da ispunjava određene uslove koji su različiti u zavisnosti od radnog mjesta na koje se prijavljuje.

Obavezan je probni rad od šest mjeseci i sprovodi se stalna obuka koju sprovode centri kao što je Nacionalna škola za javnu upravu za zaposlene u javnom sektoru na centralnom nivou.

Državni službenici moraju da polože zakletvu dok zaposleni po ugovoru nemaju ovu obavezu.

Dužni su da se pridržavaju određenih načela (efikasnosti, nezavisnosti i profesionalizma). Imaju pravo na političku slobodu i pravo sindikalnog organizovanja, kao i pravo na štrajk.

U sindikat je učlanjeno od 40 do 55 zaposlenih u javnom sektoru. U kolektivnom pregovaranju zaposlene predstavljaju sindikati (veći broj sindikata) dok poslodavca predstavlja Agencija za javne organe (ARAN).

Pregovori se vode po raznim pitanjima kao što su uslovi rada, plate, jednake mogućnosti. Sporazum koji se postigne je pravno obavezujući (postaje sastavni dio zakona).

Rukovodeći državni službenici se angažuju, u najvećem broju slučajeva, na periode od tri do pet godina. Dio njihove naknade (10%) je tijesno vezan za radni učinak.

Tabela 2: Rukovodeći državni službenici u Italiji

	
	Funkcija
	Rukovodeći
	Političko

	
	
	državni službenik
	imenovanje

	
	
	
	

	1. nivo
	Generalni sekretar /
	DA/NE
	DA

	
	šef odjeljenja
	
	

	
	
	
	

	2. nivo
	Generalni direktor
	DA/NE
	DA

	3. nivo
	Izvršni direktor
	DA/NE
	NE


DANSKA

U Danskoj postoje dvije kategorije lica zaposlenih u javnom sektoru, državni službenici čiji status je regulisan posebnim zakonom
 i ostali zaposleni čiji status je regulisan opštim zakonom o radu i kolektivnom ugovorima koji potpisuju Ministarstvo finansija i sindikati.

Zakon koji se odnosi na državne službenike reguliše više pitanja kao što su prava i obaveze, disciplinski postupak, otpuštanje i penzije. Određivanje plata i radnih uslova za državne službenike vrši se putem kolektivnog pregovaranja.

Tabela 3: Državni službenici i ostali zaposleni u Danskoj.

	
	Državni službenici
	Ostali zaposleni

	Pravni okvir
	Danski Ustav, Zakon o
	Opšti zakon o radu,

	
	službenicima, kolektivni
	

	
	
	kolektivni ugovori

	
	ugovori, Opšti zakon o radu
	

	
	
	

	Postupanje u slučaju da
	Nemaju pravo na štrajk.
	Prava ustanovljena Zakonom

	kolektivni ugovor nije
	Ministar finansija podnosi
	o radu, uključujući pravo na

	zaključen/obnovljen
	zakon Parlamentu.
	štrajk

	Probni rad
	Dvije godine (u najvećem broju
	Tri mjeseca (u najvećem broju

	
	slučajeva)
	slučajeva)

	
	
	

	
	Disciplinske sankcije u
	

	
	skladu sa Zakonom o
	

	Povreda obaveza
	službenicima (ukor,
	

	
	upozorenje, novčana kazna,
	Upozorenje, otkaz

	
	premještaj na drugo radno
	

	
	mjesto, degradacija na niže
	

	
	radno mjesto, otkaz)
	

	Otkazni rok u slučaju
	
	Mjesec (za pojedine

	prekida radnog odnosa
	Tri mjeseca
	kategorije radnika tri dana–

	od strane radnika
	
	jedan mjesec)

	Otkazni rok u slučaju
	
	Jedan–šest mjeseci (za pojedine

	prekida radnog odnosa
	Tri mjeseca
	kategorije radnika tro dana–tri mjeseca)

	od strane poslodavca
	
	


[image: image2.jpg]



Za razliku od ostalih zaposlenih u javnom sektoru, državni službenici nemaju pravo na štrajk i imaju pravo na trogodišnju platu u slučaju gubitka posla.

Radno vrijeme se definiše Zakonom
, kolektivnim ugovorima i različitim evropskim regulativama. Zaposleni imaju pravo na sedmični odmor od 24 časa i dnevni odmor od 30 minuta.

U državnom sektoru plate se periodično usklađuju kako bi se osiguralo da su paralelne sa platama zaposlenih u privatnom sektoru. Na osnovnu platu dodaju se bonusi u skladu sa različitim kriterijumima: kvalifikacije, vještine, funkcija, specijalni zadaci (koji su obično privremeni ali mogu postati stalni), efikasnost u radu.

U Danskoj rukovodeće državne službenike imenuje kraljica na osnovu preporuke Izvršnog komiteta na period od tri do šest godina (što se može produžiti za još maksimum tri godine). Sastavni dio ugovora o radu su i prava rukovodećeg državnog službenika u slučaju prestanka važenja ugovora.

IRSKA

Tabela 4: Šema državnih službenika u Irskoj

GENERALNI SEKRETAR


POMOĆNIK GENERALNOG SEKRETARA


GLAVNI SLUŽBENIK


POMOĆNIK GLAVNOG SLUŽBENIKA


	ADMINISTRATIVNI SLUŽBENIK
	VIŠI IZVRŠNI SLUŽBENIK

	
	

	IZVRŠNI SLUŽBENIK
	

	SLUŽBENIK (1)
	SLUŽBENIK (2)

	
	



Zapošljavanje u državnoj službi regulisano je Zakonom o uređenju državne službe iz 1956. godine (sa amandmanima iz 2005. godine) i Zakonom o upravljanju javnom službom (iz 2004. godine).

Državni službenici sprovode veliki broj aktivnosti. Glavni zadatak državnih službenika je sprovođenje Vladinih politika i pružanje usluga građanima. Zapošljavanje je centralizovano i sprovodi se na osnovu konkursa. Postupak zapošljavanja u cjelokupnoj javnoj službi sprovodi Služba za javno zapošljavanje (PAS). Obavezan je probni rad od godine.

Zaposlenima u javnom sektoru zabranjeno je učestvovanje u političkim aktivnostima. Imaju pravo sindikalnog organizovanja i pravo na štrajk
. U Irskoj je između 55% i 70% zaposlenih u javnom sektoru učlanjeno u sindikat. Tokom kolektivnih pregovora u javnom sektoru zaposlene predstavljaju četiri sindikata javnog sektora dok poslodavca predstavlja Ministarstvo finansija. Opšti kolektivni ugovori se sklapaju na period od tri godine.


Plata državnog službenika zavisi od platnog razreda u kojem se nalazi. Na osnovnu platu mogu se dodati i bonusi u skladu sa postignućima državnog službenika. Plate viših državnih službenika se procjenjuju svake četiri godine od strane Savjetodavnog odbora za procjenu. Preporuke odbora (u najvećem broju slučajeva) usvaja Vlada. Irski administrativni sistem je, u suštini, karijerno orijentisan. Karijera državnog službenika nije statična i česta je mobilnost kroz različita odjeljenja.
Tabela 5: Zapošljavanje i sindikalni aspekti, države EU

	
	
	
	
	
	PRAVO
	
	PRAVNO
	

	
	
	
	GARANCIJA
	RADNA
	
	KOL.
	
	

	
	
	PROBNI
	
	
	NA
	PREG
	OBAVEZ.
	%

	DRŽAVA
	ZAPOŠLjAVANjE

	
	STALNOG
	SEDMICA
	
	
	
	

	
	
	RAD

	
	
	ŠTRAJK

	OVAR
	
	SINDIKAT

	
	
	
	ZAPOSLENjA
	(sati)
	
	
	
	

	
	
	
	
	
	
	ANjE
	SPORAZ.
	

	
	
	
	
	
	
	
	
	

	
	
	
	
	
	
	
	
	

	Njemačka
	D
	DA
	DA
	41
	*DA
	DA
	DA
	40-55

	
	
	
	
	
	
	
	
	

	Austrija
	D
	-
	DA
	40
	DA
	NE
	DA
	53

	
	
	
	
	
	
	
	
	

	Belgija
	C
	-
	DA
	38
	DA
	DA
	NE
	40-55

	
	
	
	
	
	
	
	
	

	Bugarska
	D
	-
	-
	40
	NE
	DA
	DA
	25-40

	
	
	
	
	
	
	
	
	

	Kipar
	C
	-
	-
	38
	*DA
	DA
	DA
	80

	
	
	
	
	
	
	
	
	

	Danska
	C
	DA
	NE
	37
	*DA
	DA
	DA
	90-95

	
	
	
	
	
	
	
	
	

	Slovačka
	D
	-
	DA
	37.5
	*DA
	DA
	DA
	10

	
	
	
	
	
	
	
	
	

	Slovenija
	D
	-
	NE
	40
	*DA
	DA
	DA
	50

	
	
	
	
	
	
	
	
	

	Španija
	C
	-
	DA
	37.5
	*DA
	DA
	DA
	27

	
	
	
	
	
	
	
	
	

	Estonija
	D
	-
	NE
	40
	*DA
	DA
	DA
	15

	
	
	
	
	
	
	
	
	

	Finska
	D
	-
	NE
	36.9
	*DA
	DA
	DA
	90

	
	
	
	
	
	
	
	
	

	Francuska
	D
	-
	DA
	35
	*DA
	NE
	NE
	-

	
	
	
	
	
	
	
	
	

	Grčka
	C
	-
	DA
	37.5
	*DA
	DA
	DA
	-

	
	
	
	
	
	
	
	
	

	Mađarska
	D
	-
	NE
	40
	*DA
	DA
	DA
	25-30

	
	
	
	
	
	
	
	
	

	Irska
	C
	DA
	-
	34.75
	*DA
	DA
	DA
	55-70

	
	
	
	
	
	
	
	
	

	Italija
	-
	DA
	DA
	36
	*DA
	DA
	DA
	40-55

	
	
	
	
	
	
	
	
	

	Letonija
	D
	-
	DA
	40
	*DA
	DA
	DA
	15

	
	
	
	
	
	
	
	
	

	Litvanija
	D
	-
	DA
	40
	DA
	NE
	DA
	15

	
	
	
	
	
	
	
	
	

	Luksemburg
	C
	DA
	-
	40
	*DA
	NE
	DA
	-

	
	
	
	
	
	
	
	
	

	Malta
	C
	-
	-
	40
	*DA
	DA
	DA
	-

	
	
	
	
	
	
	
	
	

	Holandija
	D
	-
	NE
	36
	*DA
	DA
	DA
	25-40

	
	
	
	
	
	
	
	
	

	Poljska
	D
	-
	NE
	40
	*DA
	NE
	NE
	-

	
	
	
	
	
	
	
	
	

	Portugalija
	D
	-
	NE
	35
	*DA
	DA
	DA
	-

	
	
	
	
	
	
	
	
	

	UK
	D
	-
	NE
	37
	DA
	DA
	DA
	65-70

	
	
	
	
	
	
	
	
	

	Češka
	D
	-
	NE
	40
	*DA
	DA
	DA
	-

	
	
	
	
	
	
	
	
	

	Rumunija
	D
	-
	-
	40
	NE
	NE
	DA
	55-70

	
	
	
	
	
	
	
	
	

	Švedska
	D
	-
	NE
	39.75
	*DA
	DA
	DA
	80

	
	
	
	
	
	
	
	
	


ZAKLjUČAK

U državama članicama EU radni odnos zaposlenih u državnim organima regulisan je na različite načine, donošenjem posebnog zakona ili primjenom opšteg radnog zakonodavstva. U većini država članica EU postoje posebni zakoni kojima se reguliše status ovih lica, s tim da je prisutna tendencija ka izjednačavanju statusa sa zaposlenima u privatnom sektoru. Te tendencije su posebno izražene u državama koje se nalaze u ekonomskim poteškoćama, a vidljive su u čestim izmjenama i dopunama zakona kojima se ukidaju različite privilegije koja ova lica imaju. Protivnici reformskih procesa naglašavaju važnost koju državna administracija ima u funkcionisanju države. Državni službenik se nalazi u posebnom odnosu sa državom i njegova primarna obaveza je da radi u interesu građana i države kao cjeline. Stoga je važno, putem posebnih propisa, regulisati status zaposlenih u državnim organima kako bi se na taj način obezbjedila njihova nezavisnost. Propisivanjem posebnih privilegija države članice EU nastoje da, uz primjenu drugih mjera
, utiču i na smanjenje korupcije.

Zapošljavanje u državnim organima država članica EU se najčešće sprovodi putem konkursa, a može biti centralizovano ili decentralizovano (na nivou svakog ministarstva ili administrativne službe u skladu sa potrebama)
. U državama u kojima je zapošljavanje centralizovano zakonom se osniva posebno tijelo koje sprovodi postupak (npr. Komisija za zapošljavanje u javnoj službi i Služba za javno zapošljavanje u Irskoj). Države (npr. Njemačka, Irska, Luksemburg) propisuju I probni period koji prethodi stalnom zaposlenju. Zakonski propisi država članica EU propisuju obavezu zaposlenih da u svom radu pokazuju visok nivo profesionalizma i da se pridržavaju određenih načela, posebno načela zakonitosti (postupanje u skladu sa zakonom), nepristrasnosti (jednako postupanje prema svim licima), efikasnosti (postupanje u rokovima koji su propisani zakonom) i lojalnosti (lojalnost prema Ustavu i pravnom poretku). U pojedinim državama (npr. Grčka, Luksemburg) prilikom stupanja na rad obavezno je polaganje zakletve. Pojedine države, u svojim zakonskim propisima, propisuju i druge obaveze za zaposlene u državnim organima kako bi se osiguralo postupanje u skladu sa načelima koji su sastavni dio zakona (npr. zabrana obavljanja dodatne poslovne aktivnosti).

U svim državama članicama EU zaposleni u državnim organima imaju pravo na sindikalno organizovanje, a procenat sindikalnog organizovanja se kreće od 10 do 15% (Baltičke države) do 95% (Skandinavske države). Pravo na štrajk se priznaje u većini država, dok pojedine države propisuju ograničenja u korištenju tog prava (npr. u Njemačkoj državni službenici, za razliku od namještenika, nemaju pravo na štrajk).


IZVORI PODATAKA
1. Državni sekretarijat za javnu službu: Public employment in European union member states”, Madrid, 2010.

2. Federalno ministarstvo unutrašnjih poslova: „The federal public service – an attractive and modern employer“, Berlin, 2014.
3. Organizacija za ekonomsku saradnju i razvoj:“Human recources management: Countryprofiles“, 2012. www.oecd.org/gov/pem/hrpractices.htm, (datum pristupanja 18. jul 2016. godine)
4. Ministarstvo za budžet, javne račune i državnu administraciju „Administration and the Civil Service in the EU 27 Member States“, 2008., http://www.fonctionpublique.gouv.fr/files/files/publications/estudes_perspectives/Administartion_and_the Civil-servise-in_the_27_Eu_Member_states_pdf (datum pristupanja 18. jul 2018. godine)
� Na nivou federacije donesen je Zakon o statusu državnih službenika (Baemtenstatusgesetz) iz 2008. godine.


� Ima snagu Ustava. Prilikom usvajanja osnovnog zakona termin „ustav“ se nije koristio jer su donosioci smatrali osnovni zakon privremenim rješenjem koji će se primjenjivati za zapadnu Njemačku, međutim, i nakon ujedinjenja zadržao se isti termin. 


� U skladu sa direktivom Evropskog parlamenta i savjeta 2005/36/EC ovo pravo se odnosi i na državljane država članica EU, te na državljane država članica Evropskog ekonomskog prostora i Švajcarsku. Samo pojedina radna mjesta su rezervisana isključivo za državljane Njemačke. 


� Osim ukoliko izvršenje radnog zadatka predstavlja krivično djelo ili prekršaj. 





� Zakon o službenicima (Bekendtgørelse af lov om tjenestemænd, 2010).


� Najviše do 42 časa sedmično.





� Postoje određena ograničenja u korištenju ovog prava, npr. postoje mehanizmi za rješavanje nesporazuma između radnika i poslodavca koji su obavezni prije stupanja u štrajk.


� Države EU sa izuzetkom Hrvatske.


� C – centralizovano, D – decentralizovano.


� (–) nisu dostupni podaci.


� *DA – DA sa izuzetkom pojedinih kategorija.


� U Estoniji zaposleni u javnom sektoru moraju da dostave izvještaj o svojoj ekonomskoj i finansijskoj situaciji u skladu sa odredbama Zakona o borbi protiv korupcije.


� Tabela 5.






